
5.­ Engadindo vídeo

Lembra
Cando  a  tecnoloxía  funciona  correctamente,  o  emprego  de  recursos
audiovisuais  e  fundamentalmente  de  vídeos  é  un  apoio  que  potencia  unha
presentación,  pero  o  seu  uso  aumenta  as  posibilidades  de  aparición  de
problemas  como  podemos  comprobar  nesta  charla  TED  na  que  as  cousas
non van como estaban previstas.

Spinning Beach Ball of Death

Os vídeos son un  recurso  interesante que permite  ilustrar un proceso para que poida ser
comprendido moito máis doadamente que mediante o emprego de imaxes estáticas, pero é
preciso seguir algunhas indicacións para que se lles poida sacar o máximo partido durante
un relatorio

Lembra  que  o  vídeo,  ao  igual  que  as  imaxes  e  o  resto  de  elementos  dunha
presentación,  debe  axudar  a  transmitir  a  mensaxe  principal,  se  non  é  así  será  un
elemento de distracción e será mellor non incorporalo.
Salvo  en  circunstancias  moi  específicas  nas  que  o  teu  relatorio  estea  estruturado
arredor  dun  vídeo,  a  duración  de  cada  vídeo  non  debería  ser  superior  ao  medio
minuto, e en ningún caso superar os 2 minutos.

https://www.youtube.com/watch?v=W_6SfMZxoLc

Nun relatorio dunha duración aproximada de unha hora, non deberías incluír máis de
5 ou 6 vídeos.
Se  vas  empregar  un  vídeo  fóra  do  programa  de  presentación,  procura  precargalo
previamente  para  evitar  os  cortes  durante  a  reprodución  ou  o  tempo  excesivo  de
carga.
Elimínalle  o  son  se  non  che  interesa o  que  se  está  a  dicir  ou  se  tes  pensado  falar
durante a reprodución do vídeo, para evitar as molestias durante o teu relatorio.

Amplía
Aínda  que  os  programas  que  permiten  editar  vídeos  requiren  de  amplos
coñecementos  e  implican  un  proceso  laborioso,  algunhas  ferramentas
permiten  editar  vídeos  en  liña  de  maneira  bastante  sinxela.  Estas  son
algunhas das máis coñecidas que  che permiten facelo de balde.

Youtube. Este servizo é coñecido principalmente polo seu repositorio de
vídeos,  pero  tamén  posúe  un  editor  que  achega  recursos  Creative
Commons,  como  música  e  outros  vídeos.
https://www.youtube.com/editor

Magisto. Podes crear unha conta ou abrilo dende facebook ou Google+
.  Permite  crear  automaticamente  vídeos  en  catro  sinxelos  pasos.
https://www.magisto.com

Wevideo. Permite rexistrarse a partir dalgunha das túas contas doutros
servizos  ou  rexistrarte  desde  o  inicio.  A  versión  de  balde  está  algo
limitada,  pero  suficiente  para  pequenas  producións.
https://www.wevideo.com/

Loopster. Tamén se pode facer o rexistro dende unha das contas que
posúas  noutros  servizos  como  Google+.  Suficiente  para  a  edición  de
pequenos vídeos, pero con fiestras de publicidade que se van abrindo a
cada paso. http://www.loopster.com/

Amplía
O  Instituto  Nacional  de  Tecnologías  Educativas  y  de  Formación  del
Profesorado pertencente ao Ministerio de educación no seu espazo de apoio
TIC  ten  diversos  videotitoriais  sobre  como  editar  vídeos  con  algunhas  das
ferramentas en liña que se comentaron.

https://www.youtube.com/editor
https://www.magisto.com/
https://www.wevideo.com/
http://www.loopster.com/

Página Principal ► Cursos ► En abierto ► Espacio_Apoyo_TIC ► Audiovisuales ► Grabación
de un videoclip

Espacio de Apoyo TIC
En este momento está usando el acceso para invitados (Entrar)

Español ­ Internacional (es)

Navegación

lembra
Se na túa presentación queres empregar imaxes ou vídeos nos que aparezan
persoas, deberás pedirlles autorización para poder utilizalas.

No ámbito educativo está publicado un protocolo de protección de datos que
dedica  un  apartado  específico  a  Consideracións  particulares  sobre  o
tratamento de imaxes.

http://formacion.educalab.es/
http://formacion.educalab.es/course/index.php
http://formacion.educalab.es/course/index.php?categoryid=26
http://formacion.educalab.es/course/view.php?id=139
http://formacion.educalab.es/mod/page/view.php?id=18539
http://www.mecd.gob.es/
http://educalab.es/intef
http://formacion.educalab.es/login/index.php

5.1.­ Codecs, plugins e outras
enfermidades raras
Como  é  posible  que  ese  vídeo  que  incluíches  na  túa  presentación  e  que  se  vía
perfectamente na computadora da túa casa non se vexa ou non se escoite agora na sala na
que estás a impartir o relatorio?

Os  vídeos  son  arquivos  extremadamente  pesados,  polo  que,  para  velos,  se  require  o
emprego dun hardware e dun software relativamente actualizado, quizais sexa o seu uso o
que máis complicacións técnicas pode implicar.

A  continuación  falámosche  dalgúns  conceptos  que  poden  incidir  nos  problemas  de
reprodución do teu vídeo.

Códec É un programa que COdifica e DECodifica un vídeo para que ocupe menos e
poida ser visto nunha computadora. Se un vídeo se ve mal ou non se ve durante a túa
presentación  é  moi  probable  que  se  deba  a  que  os  códecs  instalados  nesa
computadora non son apropiados para a reprodución dese vídeo por estar codificado
cuns códecs diferentes. Comproba sempre, antes de comezar o teu relatorio, que os
vídeos que vas proxectar se reproducen e se escoitan perfectamente na computadora
e no canón que vas empregar.

Amplía
Aínda que o máis  aconsellable  é  que envíes a  túa presentación  con  tempo
suficiente  para  que  se  poida  probar  que  realmente  non  hai  problemas  de
execución,  aquí  tes  algunhas  orientacións  para  solucionar  problemas  cos
códecs de vídeo. http://www.mundodivx.com/codecs/index.php

Plugin Tamén se denomina complemento ou extensión. É un pequeno programa que
complementa a outro para permitirlle realizar unha función específica. A instalación de
plugins  permite  que  algúns  reprodutores  de  vídeo  ou  navegadores  web  poidan
reproducir  formatos  de  vídeo  que  a  versión  inicial  do  reprodutor  non  permitía.  É
conveniente  ter actualizadas as computadoras, non só por cuestións de seguridade,
senón para asegurar que permitirá escoitar e ver calquera recurso audiovisual.

Amplía
Se para ilustrar a túa presentación queres mostrar un vídeo que está en
Internet e empregas o navegador web Mozilla pode interesarche coñecer
algunhas orientacións sobre os plugins https://support.mozilla.org/gl/kb/use­
plugins­play­audio­video­games

http://www.mundodivx.com/codecs/index.php
https://support.mozilla.org/gl/kb/use-plugins-play-audio-video-games

Driver  É  un  programa  que  permite  que  unha  computadora  poida  identificar  os
periféricos conectados. Se levas a túa presentación nun pendrive ou nun disco duro é
necesario que nesa computadora estean instalados os drivers que permitan recoñecer
ese  periférico,  do  contrario  sería  necesario  instalalos. Para  evitar  problemas,  é  boa
cousa  levar  a  presentación  en  diferentes  soportes,  por  exemplo  nunha  tarxeta  SD,
nun disco duro ou pendrive e mesmo tela dispoñible nun espazo virtual ao que teñas
acceso como Dropbox, Drive ou outros similares.

5.2.­ Gravando un vídeo en liña
Un  recurso moi  doado  e  que  pode  ser  de  interese  educativo  é  a  posibilidade  de  gravar
directamente a actividade que se está a realizar na pantalla da túa computadora.

Screencast­O­Matic  é  un  recurso  que  permite  facer  até  15  minutos  de  gravacións  coa
versión de balde, e mesmo, se queres martirizar ao teu auditorio, podes facer vídeos máis
longos coa versión pro.

As  gravacións  realizadas  pódelas  gardar  na  túa  computadora  e  incrustalas  na  túa
presentación  ou  subilas  automaticamente  a  un  servidor  como  Youtube  ou  Vimeo  por
exemplo.

Este  recurso  ten  especial  utilidade  para  explicar  como  funciona  un  programa  da
computadora ou como se ten que cubrir un determinado documento.

Para empregar esta  ferramenta non é necesario  ter ningún outro complemento, se ben, o
mellor rendemento pódese obter empregando un micrófono e unha cámara web.

Para facer o teu vídeo segue os pasos que se indican a continuación:

Accede á páxina da ferramenta: http://screencast­o­matic.com/home

Pulsa en Start Recording.

Lembra
No caso de  ter  un PC  con Windows, usando  un  navegador  compatible  con
Java (e Java está instalado), non se necesita baixar ou instalar nada. En caso
contrario haberá que baixar o Screen record Launcher para poder  iniciar a
gravadora no navegador.

Cando  se  pulsa  en  Start  Recording,  se  é  necesario  descargar  Screen
record Launcher xa vai automaticamente á páxina de descarga.

Unha vez descargado faise dobre clic sobre o instalador e púlsase executar.
O  programa  queda  instalado  no  ordenador  e  seguirase  traballando
directamente na páxina de screencast­o­matic.

Dependendo  dos  sistemas  de  seguridade  da  túa  computadora  e  de  se  tes  instalado  o
Screen record Launcher, é posible que che pida autorización para executar o programa.
Se llo permites, ábrese unha fiestra para comezar a gravación

Lembra

http://screencast-o-matic.com/home

Opcións que ofrece a ferramenta:

Screen para poder capturar a imaxe que aparece na pantalla.

Webcam para poder gravar a imaxe da webcam.

Both  que  permite  gravar  ao  mesmo  tempo  a  pantalla  e  engadir  nun
recadro a imaxe da webcam.

Max Time indica os 15 minutos que permite a versión gratuíta ou dános
acceso á versión de pago para realizar vídeos de maior extensión.

Size permite seleccionar varios tamaños e a opción de seleccionar toda
a pantalla ou ben a fiestra do programa que se teña activo.

Narration permite a selección e os axustes do micrófono.

Computer Audio  é  unha  opción  que  só  está  dispoñible  na  opción  de
pago.

Preferences  permite  realizar  algúns  axustes  como  o  control  da
gravación por medio do teclado.

Para comezar a gravar pulsa no botón da parte inferior que pon Rec.

Despois dunha breve conta atrás comeza a gravación.

Pódese pulsar o botón de pausa para deter a gravación, e segundo o que prefiras, podes
continuar a gravación ou ben pulsar en Done para rematala.

Lembra
Unha vez realizada a gravación ofrécense 3 posibilidades:

Save  As  Video  File:  Permite  gardar  o  arquivo  na  computadora
seleccionando diferentes opcións como o tipo de formato (MP4, AVI ou
FLV), o nome do arquivo e a carpeta onde se quere gardar

Upload  to  Screencast­O­Matic:  Para  gardalo  nun  servidor  do  propio
programa.

Upload to YouTube: Para subir a gravación directamente a YouTube.

Amplía

Existen  outras  ferramentas  que  permiten  gravar  a  actividade  que  estás  a
realizar na pantalla como por exemplo:

Apowersoft. http://www.apowersoft.es/ Que é moi similar a Screencast­
O­Matic.

Screencastify.  https://chrome.google.com/webstore/detail/screencastify­
screen­vide/mmeijimgabbpbgpdklnllpncmdofkcpn?hl=es  É  unha
extensión  para  Google  Chrome,  pero  que  permite  gravacións  da
actividade da pantalla non só do que se está a ver no navegador.

http://www.apowersoft.es/
https://chrome.google.com/webstore/detail/screencastify-screen-vide/mmeijimgabbpbgpdklnllpncmdofkcpn?hl=es

5.3.­ Publicando o vídeo
Unha vez que tes realizado o teu vídeo é posible que queiras incorporalo á túa presentación
e deste xeito non ter que parala para abrir e executar o programa de vídeo correspondente.

Lembra

Cando incrustas un vídeo nunha presentación, este pasa a formar parte
fisicamente do arquivo da presentación. Nese caso non hai problema de
que non se atope o vídeo pero o arquivo pesará moito máis.
Cando  o  vinculas,  o  que  fas  é  crear  unha  ligazón  para  que,  no
momento de executar a presentación, se vexa o vídeo na localización na
que se atopa. Cando a presentación e o vídeo están fisicamente na túa
computadora é  conveniente que ambos os dous se atopen na mesma
carpeta.  Para  executar  a  presentación  noutra  computadora  deberás
levar a carpeta con todos os arquivos,  tanto o da presentación como o
dos vídeos.

Aquí se dan orientacións sobre como  facer calquera desas posibilidades no
programa  PowerPoint.  http://es.wikihow.com/incrustar­un­video­en­
PowerPoint

Cando  a  túa  presentación  está  publicada  directamente  en  Internet,  unha  posibilidade
interesante é publicar tamén o teu vídeo nun repositorio de vídeos de Internet e facer unha
ligazón  dende  a  túa  presentación,  ben  inseríndoo  para  que  se  vexa  dentro  dunha
diapositiva  ou  ben  deixando  simplemente  unha  ligazón  ao  mesmo  e  abríndoo  na  súa
ubicación orixinal.

Algúns programas permítenche publicar automaticamente os vídeos que realizas en algún
deses  repositorios,  como  o  que  se  acaba  de  ver  no  apartado  anterior,  pero  se  o  vídeo
realizado  está  no  disco  duro  da  túa  computadora,  a  continuación  indicámosche
resumidamente  unhas  orientacións  para  publicalos  en  dous  dos  repositorios  máis
empregados.

Publicar un vídeo en Youtube

Dende o ano 2006 Youtube forma parte do grupo Google, ao que tamén pertence Gmail, así
que para publicar o teu vídeo en Youtube non é necesario que te rexistres neste servizo se
xa  posúes  unha  conta  de  calquera  dos  outros  servizos  do mesmo  grupo.  O  proceso  de
subida é extremadamente simple.

1. Accede a Youtube co teu nome de usuario e contrasinal. Ou accede directamente se
xa tes aberto outro servizo de Google como Gmail, por exemplo.

2. Unha vez que estás en Youtube verás na parte superior dereita un botón que  indica
Cargar.

3. Arrastra o teu vídeo ao espazo indicado no medio da fiestra que se acaba de abrir e
xa se cargará.

http://es.wikihow.com/incrustar-un-video-en-PowerPoint
https://www.youtube.com/

4. Mentres se estea a cargar poderás indicar, na configuración avanzada, a categoría na
que o queres incluír, o idioma no que está realizado ou as etiquetas polas que queres
que o poidan atopar cando o busquen.

5. Pulsando  co  botón  dereito  do  rato  sobre  o  vídeo  xa  publicado,  abrirase  unha  nova
fiestra na que aparecen diferentes opcións:

1. Copiar o URL do vídeo que poderás pegar na túa presentación e, unha vez que
esteas  no  teu  relatorio,  pulsar  sobre  a  ligazón  para  que  se  abra  a  páxina  de
Youtube e se vexa nela o vídeo.

2. Copiar código  inserido. Esta opción permite coller o código HTML e pegalo no
lugar correspondente do editor de html da túa presentación para que o vídeo se
poida ver dentro da propia presentación.

Amplía
O propio servizo de Youtube dá as orientacións para subir un vídeo en función
do  sistema  operativo  que  esteas  a  empregar.
https://support.google.com/youtube/answer/57407?hl=es­419

Publicar un vídeo en vimeo

Dende  o  ano  2004  ven  funcionando  Vimeo,  que  na  actualidade  pretende  constituirse  en
alternativa de calidade a Youtube. O proceso de publicación é moi similar ao anterior.

1. Accede a https://vimeo.com/
2. Pulsa no botón Subir un video.
3. Arrastra o vídeo ao espazo indicado e xa quedará publicado.
4. Indica os datos de  identificación do  teu  vídeo: Título,  descrición,  idioma e etiquetas
polas que o identificas e pulsa en Guardar.

5. Unha vez rematada a subida aparecerá un recadro co teu vídeo e unha lenda na parte
inferior  que  indica  ¡Se  completó  la  subida  del  archivo!  Se  pulsas  sobre  el,  abrirase
unha nova fiestra na que aparece xa o teu vídeo publicado.

6. Sobre o vídeo aparecen unha serie de  iconas. Se pulsas sobre a que  ten  forma de
avión de papel, dá a opción de compartilo, ben mediante a ligazón ou ben, o código
inserido.

Lembra
Para crear a túa conta de Vimeo

1. Accede a https://vimeo.com/join
2. Indica o teu nome, a conta de correo e un contrasinal.
3. Xa poderás comezar a publicar os teus vídeos.

https://support.google.com/youtube/answer/57407?hl=es-419
https://vimeo.com/
https://vimeo.com/join

Amplía
Un  breve  titorial  con  orientacións  sobre  como  se  sobe  un  vídeo  a  Vimeo
http://comenzandodecero.com/subir­un­video­a­vimeo/

http://comenzandodecero.com/subir-un-video-a-vimeo/

